
NAMMINERSORNERULLUTIK OQARTUSSAT  GRØNLANDS HJEMMESTYRE 

Aningaasanut Nunanullu Allanut Naalakkersuisoqarfik
Landsstyreområdet for Finanser og Udenrigsanliggender

Uunga:
Inatsisartunut ilaasortaqJens B. Frederiksen
Demokratit.

§ 36 imm. 1 tunngavigalugu Inatsisartunut ilaasortap, Jens B. 
Frederiksenip, Demokraatit, apeqquteqaataanut akissuteqaat .

1) Siullermik maluginiaqquara apeqqutit amerlanerit Inatsisartut oqaluttarfiannit 
akineqareermata, taamaammat akissutit naatsuussapput.

17. novembari 2008-mi aallarfissaq siooqqullugu sapaatip akunnerata naanerani 
aallarnissap taamaatiinnarneqarnissaa suliarineqarpoq, tassani paasinarsisimavoq 
angalaneq ingerlanneqarsinnaajunnaartoq, tamatumalu kingorna ulluni pingasuni 
angalasoqarsinnaasussaasimanani.

Naalakkersuisunut ilaasortat angalanissaasa 
taamaatiinnarneqartarnerat/allanngortinneqartarnerat/kinguartinneqartarnerat 
ajoraluartumik qaqutigoortuunngilaq tamakku pisarput sila peqqutaalluni tamattalu 
tamakku misiginikuuagut.

2) Akissummi siuliani akineqareerpoq.

3) Naamik toqqaannanngitsumik.

Silapilunneq pissutaavoq, taamaatitsiinnarnerlu Naalakkersuisut Siulittaasuat 
peqatigalugu aalajangerneqarpoq, angalanissaq sioqqullugu ulluni taakkunani 
naalakkersuinikkut pisoqangaatsiarnera aalajangiinermi soorunami aamma 
peqqutaaqataavoq.

Taamaatiinnarnertaaq aamma pitsaaquteqarpoq, raatioqarfippassuit 
Japanimeersut, Tysklandimeersut, Frankrigimeeersut aamma Tuluit 
Nunaanneersut 25. november 2008-mi Namminersorneq pillugu taasisitsinissamik 
tungaanut kingornagullu annertuumik soqutiginnilersimasut apersorneqarnissamik 
kissaateqartut peqataaffigisimavakka. Apersuinermik piumasaqaateqartut ilaasa 
piumasarisimavaat studiamit apersorneqarnerit ingerlanneqarnissaat, 
taamaammallu taakkua KNR suleqatigalugu ingerlanneqarsimapput.

4) Angalanissani aggersuni suliarineqarsinnaanissaat naatsorsuutigaarput.
Pilersaarutaasut malillugit angalanissaagaluamik taamaatitsiinnarneq 
peqqutigalugu  maannakkut ataatsimeeqatinngitsuukkat ataatsimeeqatiginissaat 
pilersaarusiorlugit sulisoqarpoq. 

Kalaallit Nunaannit nittarsaassinerit arlalippassuit ulluni taakkunani 
tusagassiortunik katersortitsinerit pisussaagaluit  oqarasuaatikkut ingerlaavartumik 
oqaloqateqartarnerit ingerlannerisigut suliarineqarput. Tamanna piffissamik 
atuiffiunerunerutitsigaluartoq, iluaqutaalluarsimavoq.

5) Tamanna ilanngullugu qinigassatut nalilersorneqarsimanngilaq.
Illuatungaatigut Naalakkersuisut Siulittaasuata Aningaasanut Nunanullu Allanut 
Naalakkersuisup sulinera naammagisimaarluarlugu oqaaseqarpoq.

Ikinngutinnersumik inuulluaqqusillunga

Per Berthelsen


